
Abstract. Creating conditions for improving the well-being of people is a
priority in the socio-economic policy of any state. The quality and safety of food 
raw materials and food is an important means of maintaining and promoting 
health, preventing the development of non-communicable diseases and increasing 
life expectancy. Goat milk as a raw material for the industrial production of 
dairy products has not been studied enough. Science-based technologies for the 
production of products based on goat's milk have not been sufficiently developed 
in the country. The main raw material in the production of fermented milk products 
is cow's milk. However, at present, goat breeding is developing rapidly. According 
to a number of authors, goat's milk has anti-anemic properties and is used in the 
treatment of gastrointestinal diseases and metabolic disorders. In this regard, the 
creation of special fermented milk products from goat's milk containing beneficial 
intestinal microflora is an urgent problem of great medical and national economic 
importance. The purpose of the research work is to expand the range of dairy 

products with probiotic properties obtained from goat milk, to analyze the quality 
and safety. Therefore, in this work, the quality and safety of probiotic dairy products 
derived from goat's milk were studied. The results of experimental studies have 
shown that it is possible to obtain valuable, easily digestible, safe, diverse probiotic 
lactic acid products with high nutritional and biological value from goat's milk.

Keywords: goat milk, probiotic, yogurt, narine, quality, microbiological safety, 
food safety

Аннотация. Халықтың әл-ауқатын арттыруға жағдай жасау кез келген
мемлекеттің әлеуметтік-экономикалық саясатының басым бағыты болып 
табылады. Азық-түлік шикізаты мен тағам өнімдерінің сапасы мен қауіпсіздігі 
денсаулықты сақтау мен нығайтудың, жұқпалы емес аурулардың дамуын 
болдырмаудың және өмір сүру ұзақтығын арттырудың маңызды құралы 
болып табылады. Ешкі сүті, сүт өнімдерінің өнеркәсіптік өндірісі үшін 
шикізат ретінде, жеткілікті зерттелмеген. Ешкі сүтіне негізделген өнімдердің 
ғылыми негізделген технологиялары жасалған жоқ. Сүтқышқылды өнімдерді 
өндіруде негізгі шикізат сиыр сүті болып табылады. Алайда қазіргі таңда ешкі 
шаруашылығы қарқынды дамып келеді. Бірқатар авторлардың пікірінше, 
ешкі сүтінің анемияға қарсы қасиеттері бар және ол асқазан-ішек аурулары 
мен зат алмасу бұзылыстарын емдеуде қолданылады. Осыған байланысты, 

құрамында пайдалы ішек микрофлорасының түрлері бар ешкі сүтінен арнайы 
сүт өнімдерін жасау маңызды медициналық және ұлттық экономикалық 
маңызы бар өзекті мәселе болып табылады. Зерттеу жұмысының мақсаты 
ешкі сүтінен алынатын пробиотикалық қасиеттері бар сүт өнімдерінің 
ассортиментін көбейту, олардың сапасы мен қауіпсіздік көрсеткіштеріне 
талдаулар жүргізу. Тәжірибелік зерттеулердің нәтижелері, ешкі сүтінен 
бағалы, жеңіл сіңетін тағамдық және биологиялық құндылығы жоғары, 
қауіпсіз әртүрлі пробиотикалық сүтқышқылды өнімдер алуға болатынын 
көрсетті.

Түйін сөздер: ешкі сүті, пробиотик, йогурт, наринэ, сапа, микробиологиялық 
қауіпсіздік, азық-түлік қауіпсіздігі

Аннотация. Создание условий для повышения благосостояния людей
является приоритетным направлением социально-экономической политики 
любого государства. Качество и безопасность продовольственного сырья и 
продуктов питания является важным средством сохранения и укрепления 
здоровья, предупреждения развития неинфекционных заболеваний и 
увеличения продолжительности жизни. Козье молоко как сырье для 
промышленного производства молочной продукции изучено недостаточно. 
Не разработаны научно обоснованные технологии производства продуктов на 

основе козьего молока. Основным сырьем при производстве кисломолочных 
продуктов является коровье молоко. Однако в настоящее время козоводство 
стремительно развивается. По данным ряда авторов, козье молоко обладает 
антианемическими свойствами и применяется при лечении желудочно-
кишечных заболеваний и нарушений обмена веществ. В связи с этим создание 
специальных кисломолочных продуктов из козьего молока, содержащих 
полезную микрофлору кишечника, является актуальной проблемой, имеющей 
важное медицинское и народнохозяйственное значение. Цель научно-
исследовательской работы расширить ассортимент молочных продуктов 
с пробиотическими свойствами, получаемых из козьего молока, провести 
анализ качества и безопасности. Результаты экспериментальных исследований 
показали, что из козьего молока можно получать ценные, легкоусвояемые, 
безопасные, разнообразные пробиотические кисломолочные продукты с 
высокой пищевой и биологической ценностью.

Ключевые слова: козье молоко, пробиотик, йогурт, наринэ, качество, 
микробиологическая безопасность, безопасность пищевых продуктов

Кіріспе
Халықты функционалды азық-түлікпен қамтамасыз ету мәселесін 

шешуде жетекші рөлді сүт өнеркәсібі алады. Сүт теңдестірілген құрамы 
бар, тағамдық және биологиялық құндылығы жоғары өнімдерді жасауға, сүт 
өнімдерінің ассортиментін кеңейтуге мүмкіндік береді. Ең кең таралған және 
танымал функционалдық тамақ өнімдеріне, ең алдымен, адамның микробтық 
экологиясын, ең алдымен оның асқазан-ішек жолдарының микрофлорасын 
сақтауға және қалпына келтіруге көмектесетін өнімдер жатады. Бүгінгі 
күні азық-түлік өнімдерінің кең ассортименті ішінен сатып алушы көбінесе 
табиғилығы, денсаулыққа пайдасы, әдеттен тыс дәмі, ыңғайлылығы және т.б. 
сияқты қосымша қасиеттері мен артықшылығы барларын таңдайды. Көптеген 
әлемдік өндірушілер осы үрдістерді ұстануға тырысады және адамдар үшін 
жаңа шешімдер ұсынады (Канарейкин и др., 2016).

Сүт өнімдерін өндірудің негізгі шикізаты – сиыр сүті. Дүние жүзінде 
ол бірінші орында және 83,5 % құрайды, ал ешкі сүті 3 орында және 2,2 % 
құрайды. Ешкі сүті қоректік заттардың сапалық және сандық арақатынасына 
деген қажеттілікті қанағаттандырады. Оның антиаллергиялық қасиеттері бар, 
бұл ең алдымен оның ақуыздық құрамына байланысты (Щетинина и др., 2020; 
Гаврилова и др., 2019; Маханбетова және т.б., 2022; Гаврилова и др., 2019).

Жоғары тұтынушылық сапалар, оны геронтологияда қолданудың тиімділігі, 
ешкі сүтін ана сүтін алмастырғыш ретінде пайдаланудың дәлелденген 
тиімділігі көпжылдық тәжірибемен және соңғы зерттеулермен расталған, бұл 
өнімді нарықта иммуномодуляциялық қасиеттері бар емдік-профилактикалық 
өнім ретінде ұсыныстар жасауға мүмкіндік береді (Мироненко и др., 2015; 
Скиба и др., 2017; Боровик и др., 2017; Shao et al., 2014).

Ешкі сүтін өңдеу өнімдері өндірісінің тұрақты жұмыс істеуі үшін оның 

сиыр сүтінен ерекшеленетін физика-химиялық қасиеттерін ескеру қажет. 
Ешкі сүті сиыр сүтінен май фракциясының дисперсиясының жоғарылауымен 
(май түйіршіктерінің мөлшері 10–15 есе аз) және майының құрамында қысқа 
тізбекті қанықпаған қышқылдардың (линол және линолен қышқылдары) көп 
болуымен ерекшеленетіні белгілі. Ешкі сүтінің ақуызының негізгі фракциясы 
β-казеинмен (сиыр – αs-казеиндер), ал сарысу ақуыздары α-лактоальбуминмен 
(сиыр сүтінде – β-лактоглобулин) болуымен ерекшеленеді (Гетманец, 
2016; Скидан и др., 2015). Бұл физика-химиялық айырмашылықтарды 
технологиялық үрдісте ескеру қажет, өйткені олар сүттің технологиялық 
процестерінде болатын биохимиялық және реологиялық өзгерістердің 
айырмашылығын тудырады.

Азық-түлік өнімдерінің сапасын және оны өндіру процесін бақылау 
сапаны басқарудың құрамдас бөлігі болып табылады және жоғары сапалы 
өнім өндірудің негізі болып табылады.

Зерттеу жұмысының мақсаты ешкі сүтінен алынатын пробиотикалық 
қасиеттері бар сүт өнімдерінің ассортиментін көбейту, олардың сапасы мен 
қауіпсіздік көрсеткіштеріне талдаулар жүргізу.

Зерттеу нысаны мен әдістері
Зерттеу нысаны ретінде ешкі сүті үлгілері, Украинада «VIVO» 

компаниясында шығарылған құрамы Streptococcus thermophilus, Lactobacillus 
delbrueckii ssp. bulgaricus, Lactobacillus acidophilus, Bifidobacterium lactis 
тұратын йогурт және Lactobacillus acidophilus Lactobacillus delbrueckii ssp. 
bulgaricus Streptococcus thermophilus Bifidobacterium lactis (2 штамм) тұратын 
наринэ сүтқышқылды өнімдерін алуға алынған ұйытқылар; ешкі сүтінен 
дайындалған йогурт пен наринэ алынды. 

№1 – йогурт;
№2 – наринэ.
Осы дайын ұйытқыларды ешкі сүтіне қосып, (40±2)°С температурада 

9–10  сағат ашытылып, пробиотикалық сүтқышқылды өнімдер алынып, осы 
өнімдердің сапалық көрсеткіштері анықталды.

Зерттеу барысында келесі классикалық әдістер қолданылды:
Сүтқышқылды өнімдердегі ақуыздың массалық үлесі МЕМСТ 34454 

бойынша Кьельдал әдісімен анықталды (ГОСТ 34454–2018, 2018).
Майдың массалық үлесі МЕМСТ 5867 сәйкес қышқылдық әдіспен 

анықталды (ГОСТ 5867–90, 2009).
Лактозаның массалық үлесі МЕМСТ Р 54760–2011 өнімділігі жоғары 

сұйық хроматография әдісімен анықталды (ГОСТ Р 54760–2011, 2019).
Титрлеу қышқылдығы МЕМСТ 3624 бойынша анықталды. Әдіс 

фенолфталеин индикаторының қатысуымен өнімнің құрамындағы қышқылдар 
мен олардың тұздарын күйдіргіш сілтінің ерітіндісімен бейтараптандыруға 
негізделген (ГОСТ 3624–92, 2011). 

Фосфотаза МЕМСТ 3623 бойынша анықталды (ГОСТ 3623–2015, 2019).
Зерттеу жұмыстары Алматы технологиялық университетінің «Тағамдық 

биотехнология» кафедрасының және «Тамақ қауіпсіздігі» ғылыми зерттеу 
институтының зертханасында жүргізілді.

Тәжіриебелік зерттеулер 5–7 рет қайталана отырып орындалып, орташа 
арифметикалық мәндері алынды.

Зерттеу нәтижелері және оны талдау
Талдаудың бастапқы кезеңінде ешкі сүтінен дайындалған пробиотикалық 

сүтқышқылды өнімдердің сапалық көрсеткіштерін анықтау мақсатында 
кейбір физика-химиялық көрсеткіштеріне талдаулар жүргізілді, нәтижесі 
төмендегі 1-кестеде келтірілген.

Кесте 1. Пробиотикалық сүтқышқылды өнімдердің физика-химиялық көрсеткіштері

Көрсеткіштер №1 №2
Ақуыздың массалық үлесі, % 3,46±0,03 3,42±0,02
Майдың массалық үлесі, % 4,34±0,02 4,30±0,04

Лактозаның массалық үлесі, % 3,0±0,03 2,6±0,02
Титрлеу қышқылдығы, °T 78,5±0,5 87,2±0,5

Фосфотаза табылмады табылмады

Кестедегі нәтижелерден йогурт үлгісінде ақуыздың массалық үлесі – 
3,46±0,03%, майдың массалық үлесі – 4,34±0,02 %, лактозаның массалық 
үлесі – 3,0±0,03 %; наринэ үлгісінде ақуыздың массалық үлесі – 3,42±0,02 %, 
майдың массалық үлесі – 4,30±0,04 %, лактозаның массалық үлесі – 2,6±0,02 
% болды. Титрлеу қышқылдығы йогуртта 78,5±0,5°T көрсетсе, наринэде 
87,2±0,5 °T көрсетті.

Зерттелген үлгілерде фосфатаза ферменті табылмады, бұл термиялық 
өңдеу режимінің сақталуын, яғни пастерлеу үрдісінің дұрыс жүргендігін 
айқындайды. 

Тамақтанудың халық денсаулығына әсері тұтынылатын тамақ өнімдерінің 
түрі мен массасымен ғана емес, сонымен бірге олардың құрамындағы улы 
заттардың (ауыр металдар, пестицидтер, микотоксиндер, антибиотиктер) 
болатын қауіптілігімен де анықталады.

Шикізат пен азық-түлік өнімдерінің сапасы мен қауіпсіздігі, халықтың 
денсаулығы, еңбек белсенділігі және сайып келгенде, ел экономикасының 
даму қарқыны химиялық-технологиялық, органолептикалық және 
микробиологиялық көрсеткіштермен бағаланады. 

Микробиологиялық көрсеткіштер тағамдық өнімнің сапасын ғана 
емес, ең алдымен оның қауіпсіздігін де бағалауға мүмкіндік береді. Олар 
зерттелетін өнімдегі микроорганизмдердің сандық және сапалық құрамын 
қамтиды. Көбінесе зиянсыз болып көрінетін тағам өнімдері ауыр тамақтан 
улануды немесе тіпті тамақ инфекциясын тудыруы мүмкін. Азық-түлік 
өнімінде кездесетін микроорганизмдер оған шикізаттан бастап дайын өнімге 
дейін, оның ішінде өнімді орау, сақтау және тасымалдауды қоса алғанда, 



299

Reports  of the Academy of Sciences of the Republic of Kazakhstan

дайындаудың бүкіл технологиялық тізбегі бойына ене алады (Мойсеяк и др., 
2022).

Жұмысты орындау барысында ешкі сүтінен алынған пробиотикалық 
сүтқышқылды өнімдердің микробиологиялық қауіпсіздігін анықтау 
мақсатында олардың құрамындағы мезофильді аэробты және факультативті 
анаэробты микроорганизмдер мөлшері (МАФАнММ), ішек таяқшасы 
тобындағы бактериялар (ІТТБ; колиформдар), патогенді бактериялардың, 
соның ішінде сальмонеллалар, Staphylococcus aureus, ашытқылар, зеңдердің 
болуына талдаулар жүргізілді, нәтижесі 2-кестеде келтірілген.

Кесте 2. Пробиотикалық сүтқышқылды өнімдердің микробиологиялық көрсеткіштері

Микробиологиялық көрсеткіштер Норма №1 №2 Талдау әдістері
МАФАнММ, КТБ/см3(г) 1х105 1,2х103 1,4х103 МЕМСТ 

1044.15.94
1г өнімдегі ішек таяқшасы тобындағы 
бактериялар (колиформдар)

Рұқсат 
етілмейді

Табыл-
мады

Табыл-
мады

МЕМСТ
32901–2014

Зең саңырауқұлақтарының мөлшері, 1 г 
өнімдегі КТБ/см3(г), көп емес

50 28 27 МЕМСТ
33566–2015

Ашытқы мөлшері, 1 г өнімдегі КТБ/ см3(г), 
көп емес

100 52 51 МЕМСТ
33566–2015

Патогенді микроорганизмдер, соның ішінде 
сальмонелла, 25 г өнімде

Рұқсат 
етілмейді

Табыл-
мады

Табыл-
мады

МЕМСТ
31659–2012

Staphylococcus aureus 1 г өнімде Рұқсат 
етілмейді

Табыл-
мады

Табыл-
мады

МЕМСТ
30347–2016

Микробиологиялық зерттеу нәтижелерінен пробиотикалық 
сүтқышқылды өнімдерде ішек таяқшасы тобындағы бактериялар, патогенді 
микроорганизмдер, соның ішінде сальмонеллалар, Staphylococcus aureus 
табылмады, ал мезофильді аэробты факультативті анэробты микроорганизмдер, 
ашытқы мен зең саңырауқұлақтары рұқсат етілген шектен аспады.

ФАО/ДДСҰ біріккен комиссиясы әзірлеген халықаралық талаптарға сәйкес, 
ең алдымен, азық-түлік өнімдеріндегі уытты элементтер – Pb, Cd, As, Hg, Zn, 
Cu құрамын бақылау қажет. Қазіргі уақытта азық-түлік шикізаты мен азық-
түлік өнімдерінің әртүрлі топтарындағы улы элементтер құрамының рұқсат 
етілген деңгейлері анықталды. Бұл жұмыста пробиотикалық сүтқышқылды 
өнімдердің құрамындағы барлық улы элементтерден қорғасын, кадмий, 
мышьяк және сынап мөлшері анықталды.

Афлатоксиндер тіпті кішігірім дозаларда да өте қауіпті: өткір улануды 
тудырмай, олар бауырдың және басқа органдардың қатерлі ісіктерін қоздыруға 
қабілетті, өйткені бұл токсиндер канцерогендік әсерге ие. Бүгінгі күні бір-
бірінен канцерогендік дәрежесі бойынша ерекшеленетін афлатоксиндердің 
10 изомері белгілі.

Пестицидтер – өсімдіктердің зиянкестерімен және ауруларымен, 
арамшөптермен, сақталған ауыл шаруашылығы өнімдерінің зиянкестерімен, 

үй зиянкестерімен және жануарлардың сыртқы паразиттерімен күресу 
үшін, сондай-ақ өсімдіктердің өсуін реттеу, егін жинау алдында жою және 
жапырақтарды кептіру үшін қолданылатын химиялық немесе биологиялық 
препараттардың үлкен тобы. 

Жұмыстың барысында сонымен қатар пробиотикалық сүтқышқылды 
өнімдердің кейбір қауіпсіздік көрсеткіштері; уытты элементтер, мико-
токсиндер, пестицидтер анықталды, нәтижесі төмендегі 3-кестеде келтірілген.

Кесте 3. Пробиотикалық сүтқышқылды өнімдердің қауіпсіздік көрсеткіштері

Көрсеткіштер Аттары Рұқсат 
етілген 

деңгейлер, 
мг/кг (л), 

артық емес

№ 1 №2 Талдау әдістері

Уытты 
элементтер:

қорғасын 0,1 0,002 0,002 МЕМСТ 30178–96
мышьяк 0,05 табылмады МЕМСТ Р 51766–

2011
кадмий 0,03 0,003 0,002 МЕМСТ 30178–96
сынап 0,005 табылмады МЕМСТ 26927–86

Микотоксиндер: афлатоксин М1 0,0005 табылмады МЕМСТ 30711–2011
Пестицидтер: гексахлорциклогексан 

(α, β, γ - изомерлер)
0,05 табылмады МЕМСТ 23452–2015

ДДТ және оның 
метаболиттері

0,05 табылмады МЕМСТ 23452–2015

3-кестедегі алынған нәтижелерден сүт өнімдерінде қорғасын, кадмий
рұқсат етілген деңгейде болғанын, ал мышьяк, сынап, афлотоксин М1, 
гексахлорциклогексан, ДДТ және оның метоболиттері табылмағанын көруге 
болады.

Көбінесе антибиотиктер азық-түлік өнімдеріне жануарлардан 
алынатын шикізаттан түседі. Сүтте стрептомицин, пенициллин және 
басқа антибиотиктердің болуы осы препараттарды жануарларды емдеуге 
қолданумен байланысты болуы мүмкін. Антибиотиктерді профилактикалық 
және өсуді ынталандыратын агенттер ретінде интенсивті қолдану және 
жануарларды емдегеннен кейін сүтті қабылдамау мерзімдерін бұзу 
нәтижесінде алынған шикі сүтте осы препараттардың қалдық мөлшері 
жиі болуының себебі болып табылады, бұл: адам ағзасында аллергиялық 
реакцияларды тудырады, ас қорыту жүйесін бұзады, дисбактериоз тудырады; 
сүтті өңдеудің технологиялық процесін бұзады (ірімшік және ашытылған сүт 
өнімдерін өндіру); сүт өңдеу кәсіпорындарына экономикалық зиян келтіреді; 
бактериологиялық зерттеулер жүргізуде қиындықтар туғызады. Белгілі бір 
ауылшаруашылық өніміндегі антибиотиктердің қалдық мөлшерін анықтап 
қана қоймай, олардың азық-түлік өнімдері мен шикізатқа түсу себептерін 
анықтап, кейіннен осы себептерді жою үшін қажетті шараларды қабылдау 
қажет. 



301

Reports  of the Academy of Sciences of the Republic of Kazakhstan

Жұмыста пробиотикалық сүтқышқылды өнімдердің құрамындағы анти-
биотиктер мөлшерін анықтау үшін талдаулар жүргізілді, нәтижесі төмендегі 
4-кестеде келтірілген.

Кесте 4. Пробиотикалық сүтқышқылды өнімдердің құрамындағы антибиотиктер мөлшері

Антибиотиктер Норма №1 №2 Талдау әдістері
Левомицетин Рұқсат етілмейді

(0,003 бірлік/г аз)
табылмады табылмады МЕМСТ

33526–2015
Тетрациклин 

тобы
Рұқсат етілмейді
(0,01 бірлік/г аз)

табылмады табылмады МЕМСТ
33526–2015

Стрептомицин Рұқсат етілмейді
(0,5 бірлік/г аз)

табылмады табылмады МЕМСТ
33526–2015

Пенициллин Рұқсат етілмейді
(0,004 бірлік/г аз)

табылмады табылмады МЕМСТ
33526–2015

Алынған талдау нәтижелерінен ешкі сүтінен дайындалған пробиотикалық 
сүтқышқылды өнімдердің құрамынан антибиотиктер табылмады.

Қорытынды
Тәжірибелік зерттеулердің нәтижелері, ешкі сүтінен бағалы, жеңіл сіңетін, 

тағамдық және биологиялық құндылығы жоғары, қауіпсіз әртүрлі про-
биотикалық сүтқышқылды өнімдер алып, ешкі сүтінен алынатын өнімдердің 
ассортиментін көбейтуге болатынын көрсетті. 

